
38% e familjeve shqiptare nuk arrijné té
ngrohin shtéping, niveli me i larté i varférise
energjetike né Evropée

Rreth 38% e familjeve né Shqipéri nuk jané né gjendje té mbajné shtépité e tyre té ngrohta
pér shkak té té ardhurave té uléta dhe kostove, ndérsa vendi ende nuk ka njé program té
posagém qé té lidhé financimin e rinovimit té banesave apo pérmirésimin e ngrohjes me
familjet né varféri energjetike.

Gjetja vjen nga raporti i vitit 2026 pér zbatimin e Agjendés sé Gjelbér né Ballkanin
Peréndimor, i cili analizon zhvillimet gjaté vitit 2025.

Raporti e vendos kété problem pérballé uljes sé ¢mimit té energjisé elektrike pér familjet,
masa kryesore e Shqipérisé gjaté vitit 2025 pér pérballueshmériné e energjisé.

Nga shkurti, tarifa pér konsumatorét familjaré qé pérdornin deri né 700 kWh né muaj u ul
nga 9.5 leké/kWh né 8.5 leké/kWh, ose me 1 lek pér kilovatoré. Nga 1reth 1.07 milion
kontrata familjare, aférsisht 95% hyjné né kété fashé konsumi dhe pérfituan nga tarifa mé e
ulét.

Megjithaté, raporti vleréson se ulja e ¢cmimit nuk e zgjidh problemin strukturor té varférisé
energjetike. Sipas t€ dhénave € cituara né dokument, 27% e popullsisé pérballet vazhdimisht
me véshtirési pér té paguar shérbimet utilitare, ndérsa pérqindja e familjeve qé nuk arrijné té
sigurojné ngrohje té pérshtatshme arrin né 38%. Raporti e ciléson kété si nivelin mé té larté
té varférisé energjetike né Evropé.

Strategjia e Mbrojtjes Sociale 20242030 parashikon masa kundér varférisé energjetike,
pérfshiré konsolidimin e skemave financiare dhe nxitjen e paneleve diellore né zonat rurale.
Edhe Agjenda e Reformave e Shqipérisé parashikon pérshtatjen graduale té tarifave me
¢mimet e tregut, té shogéruar me masa pér familjet né varféri energjetike.

Megjithaté, raporti konstaton se deri né vitin 2025 nuk ekzistonte njé program i dedikuar qé
grantet pér rinovimin e banesave ose pérmirésimin e sistemeve té ngrohjes t'i drejtonte
posagérisht te kéto familje.

Kontrasti me disa vende té rajonit tregon edhe llojin e ndérhyrjeve qé raporti konsideron té
nevojshme. Né Mal té Zi, pér shembull, mé shumé se 4,500 familje ishin pérfshiré deri né
mars 2025 né masa pér eficiencén e energjisé, mbi 2,500 aplikime ishin miratuar dhe
programi kishte njé vleré totale mbi 15 milioné euro. Grantet arrinin deri né 10 mijé euro pér
pérfitues pér ndérrimin e dritareve, termoizolim, panele diellore dhe sisteme eficiente
ngrohjeje.

Kjo e zhvendos problemin né Shqipéri nga ¢mimi i energjisé te cilésia e banesave dhe aftésia
e familjeve me té ardhura té uléta pér té investuar né eficiencé energjetike.

Pikérisht pér kété, raporti rekomandon qé financimet pér rinovimin e ndértesave né Ballkanin
Peréndimor té orientohen mé shumé drejt familjeve né varféri energjetike dhe jo vetém te
konsumatorét qé kané kapital pér té investuar. /ekofin.al

